
Vilmund Jacobsen

Í sambandi við, at rognkelsi 
er vorðið ein týðandi 
liður í herferðini móti lús 
í føroysku í føroysku ali­
vinnuni, er Fiskaaling - í 
samstarvi við P/F Luna 
- farið í holt við at menna 
eina tænastu, ið skal hava 
til endamáls at kanna, um 
rognkelsini trívast og hava 
nøktandi umstøður úti í ali­
ringunum. Hetta fyri at fáa 
sum mest burtur úr rogn­
kelsunum sum reinsifiski.

- Rognkelsi sum reinsi­
fiskur er eitt rættiliga nýtt 

fyribrigdi, og tí er nógv 
eftir at læra, bæði   í Føroy­
um og aðrastaðni. Í mun til 
laksin eru øðrvísi atlit, ið 
skulu takast til rognkelsini. 
Rognkelsi hava ongan sund­
maga, og tí eru búkfjaðrar­
nar á teimum umskapaðar 
til ein súgvikopp.

Kirstin Eliasen, sam­
skipari hjá Fiskaaling, sigur, 
at við súgvikoppinum kun­
nu rognkelsini súgva seg 
føst, tá tað er myrkt, ella tey 
bara hvíla seg. Hetta gera 
tey fyri at spara orku, ið 
tey annars høvdu brúkt til 
at halda seg uppi í sjónum. 
Niðri í sjónum eru aliring­
ar einamest nót, og har er tí 
ikki nógv tilfar hjá rognkels­
unum at seta seg á.

- Fyri at geva teimum 

høvi til at súgva seg føst, 
er tí neyðugt at koyra eitt­
hvørt í ringin til hetta enda­

mál. Falskir taraskógir úr 
plastikki er tað mest vanliga 
at brúka.

Kirstin Eliasen vísir á, 
at royndir hjá stovninum 
og aðrastaðni hava víst, at 
rognkelsi eta lýs, hóast tey 
ikki eru svong ella hava 
tørv á føði.

- Hetta umframt at fisk­
ur sum heild betri megnar 
at standa ímóti sjúkum 
og strongd, tá hann er 
væl fyri, ger tað ynskiligt, 
at rognkelsini eru so væl 
fyri sum gjørligt. Tekin 
um strongd kunnu eitt nú 
síggjast sum slit á sterti­
num.

Lagt verður aftrat, at 

rognkelsi eru ikki kræsin 
og eta stórt sæð tað, ið fyri 
kjaftin rekur. Tað verður 
gitt, at rognkelsi ofta eta lýs 
meira til stuttleika enn av 
tørvi, nakað sum tá feitar 
og mettar húskettur fanga 
fuglar.

- Í maganum á rognkelsi 
er ofta nógv ymiskt at 
finna, eitt nú smá krabba­
djór, ið hava livað á nótini. 
Alarin ynskir, at magar­
nir einans innihalda lýs og 
rognkelsisfóður, og reinar 
nótir verða tí ofta viðmælt­
ar, har rognkelsi verða nýtt 
sum reinsifiskar, sigur Kirst­
in Eliasen í seinastu útgávu 
av Alitíðindum.

Rognkelsi eru 
ikki kræsin og 
eta stórt sæð 
tað, ið rekur 
fyri kjaftin. 
Gitt verður, at 
rognkelsi ofta 
eta lýs meira 
til stuttleika 
enn av tørvi - 
nakað sum tá 
feitar og mett
ar húskettur 
fanga fuglar

Rognkelsi eta lýs 
til stuttleikar

- Tað næsta, 
sum eftir mínum 
tykki liggur fyri 
framman, er 
eitt nýtt ítrótt
arhús, sigur 
borgarstjórin, 
Sonni á Horni

Vilmund Jacobsen

Herfyri vórðu teir lidnir at 
leggja nýtt graslíki á fót­
bóltsvøllin í Fløtugerði í 
Fuglafirði.

- Hetta arbeiði gekk 
fantastiska væl og týska 
felagið, ið tók sær av álegg­
ingini, brúkti bara eina viku 
um sítt arbeiði.

Sonni á Horni, borgar­
stjóri í Fuglafjarðar kom­
munu, vísir á, at menn hjá 
Fuglafjarðar kommunu 
frammanundan hava gjørt 

forarbeiðið ógvuliga væl.
- Undirlagið á gamla 

vøllinum var somikið gott, 
at her var ikki neyðugt at 
gera nakað av týdningi. 

Hann sigur, at frástøðan 
millum sjálvan fótbóltsvøll­
in og gyrðingina var ov lítil 
í mun til tað kravda, men 
í fjør varð gyrðingin flutt 
longur út.

Sonni á Horni ivast onga 

løtu í tí velduga týdningi, 
sum fótbólturin í kommu­
nuni hevur.

- Vit høvdu brúk fyri 
dagføringum við vøllin, og 
vit høvdu brúk fyri nýggj­
um graslíki. Tað næsta, 
sum eftir mínum tykki 
liggur fyri framman, er 
eitt nýtt ítróttarhús, sigur 
borgarstjórin í Fuglafjarðar 
kommunu.

Teir vóru á 
fjalli í Heygshaga á 
Strondum leygardagin. 
Øll á rættini fingu 
kaffi, vaflur og saft

Lýs funnar í einum rognkelsismaga. Í maganum vóru 
176 lýs, mest laksalýs, men eisini nakrar seiðalýs.

Nýggj salat-
og sandwich 
kafé í Havn
Vilmund Jacobsen

Nýggj salat- og 
sandwich kafé er 
latin upp í Steinatúni 
í Havn. Hetta er 
kaféin Terminal, sum 
er í ovaru hæddini 
á pizzahandlinum 
Take Away. Tað eru 
Muldi Manai og Regin 
Bláhamar, sum eiga 
og reka Terminal. 
Matstovan er ljós og 
hugnalig við góðum 
innbúgvi. Her er gott 
útsýni yvir Steinatún 
og ferðsluna í 
miðbýnum. Umframt 
sjálva matstovuna 
kunnu upp til 50 
fólk sita uttandura 
og njóta eina máltíð 
við onkrum góðum 
afturvið. Eisini ber 
til at keypa mat út 
við. Á myndini eru 
Silja Danielsen og 
Mouldi Manai.

VARMAKELDA: Aftur í ár savnaðust fólk 
á varmakeldu í Fuglafjarðar kommunu til 
bál, sang, tónleik og røðu. Her var væl av 
fólki, og bátar lógu út fyri í góðveðrinum

Dagførdur fótbólts­
vøllur í Fløtugerði


